
Во месец април, во предизборниот период на вториот круг на претседателски и парламентарните избори забележан е пораст 
на говор на омраза и вознемирувачки говор врз основа на етничка, национална и политичка припадност. Националистичките 
говори на лидерите на политичките партии, веење на знамиња на други држави, а во отсуство на застапеност на државните 
знамиња на митинзите на партиите, извикување на содржини како ,,UCK” од страна на албанскиот блок придонесуваат кон 
предизвикување на омраза помеѓу двете најголеми етнички заедници во државата.

Јуни го одбележа говорот на омраза пред и по Прадата на гордоста која се одржа во Скопје на 22 јуни. Беше забележан вирален 
говор на омраза на социјалните мрежи, кој содржеше загрозување на сигурноста, закани, повикување на насилство, 
вознемирување кон ЛГБТИ заедницата. Хелсиншкиот комитет поднесе кривична пријава против 9 лица за коментари на 
социјалната мрежа фејсбук за Загрозување на сигурноста (член 144 ст.5 од КЗ ) в.в со Ширење ксенофобичен и расистички 
говор преку компјутерски систем (член 394г од КЗ).

Во текот на месец јуни Хелсиншкиот комите заедно со Здружението за едукативен развој Еквалис како организатори на летна 
школа за ЛГБТИ млади, поднесоа кривична пријава против две лица и други непознати лица- корисници на социјалната мрежа 
фејсбук  заради ширање хомофобичен говор преку компјутерски систем кои промовирале идеа и теорија која промовира и 
поттикнува дискриминација и насилство кон лица со различна сексуална ориeнтација и родов и идентитет.

„Проектот е финансиран од Фондација
 - Отворено општество Македонија“. 

Содржината е единствена одговорност на авторите и на грантистот,
и на ниту еден начин не може да се смета дека ги изразува гледиштата
и ставовите на Фондација - Отворено општество Македонија“.

Во месец мај во постизборието и периодот на составувањето на новата Влада  забележан е пораст на говор на омраза и 
вознемирувачки говор врз основа на национална, етничка припадност како и врз основа на сексуална оринтација и родов 
идентитет.  Пост-изборниот период беше исполнат со вознемирувачки коментари и говор на омраза помеѓу двете најголеми 
етнички заедници. Дополнително на социјалните мрежи забележан е пораст на вознемирувачки националистички говор.

На 26 мај беше одржанат прес конференцијата за најавата на Парадата на гордоста во Скопје, и најавата за нејзиното 
одрување. Оваа вест беше дочекана со хомофобичен и трансфобичен говор од страна на пошироката јавност. Така и оваа 
година, со зголемување на видливоста на ЛГБТИ заедницата пропорционално се зголемување и говор на омраза.


